MUALLIMOV FORUM

NASILJE U PORODICI

Mubera HODZIC-LEMES

UDK 343.5-055.2
343.54/.55:316.356.2

SazeTak: Nasilje u porodici je veoma kompleksan problem jer se odnosi na unutarporodi¢ne odnose i najéesée
predstavlja tajnu. Kada jednom izade iz porodi¢nih okvira ono sa sobom nosi niz posljedica u odnosu na sve
¢lanove te porodice. U ovom radu autorica, na osnovu relevantne literature predstavlja temeljne pojmove koji se
ticu fenomena porodi¢nog nasilja, dinamike nasilnih odnosa, te zastite Zrtava nasilja u porodici u BiH. U radu su
predstavljeni i principi rada sigurne kude za Zrtve nasilja, te slucaj iz prakse sigurne kuce. Praksa je pokazala da je
za rjesavanje problema nasilja u jednoj porodici potrebno imati sistemski multidisciplinaran pristup. I pored dobro
razvijenog sistema zastite od nasilja u porodici u BiH vrlo je vazno raditi na prevenciji nasilja. Autorica zaklju¢uje
da u kontekstu borbe i zastite Zrtava nasilja, te u cilju prevencije nasilja vjerske zajednice u BiH bi morale imati

znacajnu ulogu, inicijative i aktivnosti.

Kljucne rijeci: nasilje u porodici, sigurna kuca, prevencija, zastita Zrtava nasilja u porodici

Uvod

Nasilje u porodici kao globalni
fenomen predstavlja najucestaliji oblik
krsenja osnovnih ljudskih prava koji
se desava u svim zemljama svijeta.
Niti jedno drustvo nije oslobodeno
nasilja u porodici, samo postoje razlike
na koji nacin drzava tretira nasilje
i kako se odnosi prema Zrtvama i
pociniocima nasilja.

Rasprostranjenost nasilja u bilo
kom drustvu obi¢no se utvrduje
studijama o ucestalosti, i mada se
raspravlja o preciznoj definiciji nasilja
u porodici, skoro tre¢ina (30%) svih
Zena koje su bile u vezi §irom svijeta
dozivjela je fizicko i/ili seksualno
nasilje od strane intimnog partnera.
Osim toga, na globalnom nivou, ¢ak
38% od ukupnog broja ubijenih Zena
ubio je partner ili supruznik.’ Dakle,
prema svjetskoj statistici svaka treca
Zena tokom svog zivota iskusila je
jedan od oblika nasilja od strane
brac¢nog ili intimnog partnera.

! Prema: World Health Organization,
Global and regional estimates of vio-
lence against women: prevalence and

Agencija za ravnopravnost spo-
lova BiH provela je istrazivanje o
rasprostranjenosti nasilja u porodici
u nasoj zemlji tokom 2012. godine.
Utvrdeno je da je skoro polovina svih
7ena (47, 20%) obuhvaéenih studi-
jom dozivjela najmanje jedan oblik
nasilja od navrsene petnaeste godine,
a nesto manje od 12% je navelo da
je dozivjelo nasilje tokom godine
koja je prethodila anketi. Najces¢i
vid nasilja koji su navele Zene u BiH
je psihicko, sa ucestaloséu od 42%
tokom Zivotnog vijeka, nakon cega
slijedi fizicko nasilje sa ucestalos¢u od
24% tokom Zivotnog vijeka, a 6% Zena
je navelo da su dozivjele seksualno
nasilje. Po¢inioci nasilja nad Zenama
u najve¢em broju su njihovi bivsi ili
aktuelni partneri. Nalazi istrazivanja
pokazuju da partnersko nasilje igra
ulogu u 72% slucajeva; generalno, Zene
su suocene sa mnogo veéim rizikom
od nasilja u intimnim i porodi¢nim
vezama nego u §iroj zajednici. Veéa je

health effects of intimate partner vio-
lence and non-partner sexual violence

(Geneva: 2013).

vierovatnoca da ¢e mlade Zene dozi-
vjeti nasilje nego starije, a pri tome ni
zene loseg zdravlja ili sa invaliditetom
nisu postedene nasilja — ustvari, stope
rasprostranjenosti u odnosu na njih
iste su kao i u odnosu na zdrave Zene
bez invaliditeta (Babovié¢ 2013).
Tako je nasilje u porodici, pretpo-
stavljamo, prisutno od prve zajednice
muskarca i Zene, “otkrice” pojave
vezano je za 60-te godine proslog
stoljeca kada su uradena prva istra-
Zivanja o nasilju nad djecom, 70-tih
godina u fokusu istrazivanja je bilo
nasilje nad Zenama, 80 — tih godina
istrazivanja su fokusirana na seksu-
alno zlostavljanje djece dok su 90-ih
godina u fokusu bila istrazivanja nasi-
lja nad starim osobama. U razvijenim
zemljama ustanovljen je drustveni
sistem zastite koji je podrazumijevao:
definisanje razlic¢itih oblika nasilja,
uvodenje zakonskih oblika prijavlji-
vanja slucaja, specijalizacija stru¢njaka
za zastitu od porodi¢nog nasilja i dr.
Iako danas u veéini zemalja postoji
zakonska legislativa koja tretira oblast
nasilja u porodici kao i razvijeni si-
stemi zastite, statistika o porodi¢nom

nasilju nam govori o prisutnosti ove
pojave u svim zemljama svijeta.

Porodi¢no nasilje u BiH je bilo u
domenu privatne sfere sve do unazad
dvadeset godina kada ono zahvalju-
juéi prvenstveno nevladinim orga-
nizacijama izlazi u drustvenu sferu
i pocinje se promatrati kao ozbiljan
drustveni problem.

Porodi¢no nasilje u kontekstu
bosanskohercegovacke porodice ima
specifi¢nost u intergeneracijskom
prenosenju patrijarhalnog obrasca
zivljenja. Nasilje je model ponasanja
koji se usvaja najéescée od najranijeg
djetinjstva i prenosi kao takav na
budude generacije.

Dakle, nasilje nije dio genetskog
naslijeda, ve¢ predstavlja nauceni
obrazac ponasanja. Jak utjecaj tra-
dicije i patrijarhalnog kulturnog
naslijeda, koje se odrazava u do-
minaciji muskaraca u svim sferama
Zivota, doprinosi vjerovanjima da je
za nasilje kriva Zena jer je upravo ona
ta koja dovodi do tenzija u porodici
ili vezi, koja ga je izazvala i zasluzuje
nasilje koje joj se desilo.

Od Zene se o¢ekuje da $uti o nasi-
lju, jer je to njena sramota i neuspjeh.
Tako se desava da, umjesto da se
nasilje javno osuduje i ne prihvata,
te umjesto da se pruzi pomo¢ i po-
drska Zrtvi, okolina Cesto opravdava
nasilje traze¢i razloge u ponasanju ili
karakteru Zrtve. Odrastajuéi u skladu
sa spolnom ulogom i brojnim predra-
sudama o nasilju (dobre Zene i majke
niko ne tuce, Suti i trpi i drugima se
to desavalo, djeci treba otac i sl.) Zene
su naucene da preuzmu odgovornost
za nasilje ukoliko im se desava. Ovi,
duboko ukorijenjeni i cuvani stavovi
stolje¢ima su amnestirali pocinitelje
nasilja prebacujudi svu odgovornost za
njegovo nasilno ponasanje na Zrtvu.

Cesto nasilje biva razlicito dozivlje-
no od strane muskarca i Zene. Vazno je
ste¢i uvid u nase stavove prema nasilju
u odnosu na razlicite spolne uloge.
Nasilje pri¢injava bol svakome, Zrtvi
— tjelesnu povredu, povrjeduje osjecaj
vlastite vrijednosti, ponosa, osjecaj
stida i krivnje, pocinitelju — osjecaj
bespomo¢nosti, frustriranosti , bijesa,

osjecaj krivnje, gubitak kontrole. Osobe

koje su svjedoci nasilja su, takoder, u
veoma slozenoj situaciji, jer nerijetko
ne znaju $ta treba da udine.

Nasilje je prisutno u sirokom spek-
tru ljudskih odnosa —izmedu roditelja
i djece, nastavnika/ca i u¢enika/ca,u
politici, u ekonomiji i dr. Najcesci, a
najskriveniji vid nasilja jeste nasilje
u partnerskim odnosima (muskara-
ca nad Zenama) koje je uslovljeno
nejednakom moci medu polovima.

Nasilje u porodici mozemo de-
finisati kao skup ponasanja &iji cilj
je kontrola druge osobe upotrebom
sile, zastrasivanjem i manipuliranje.
Iz ove definicije uo¢avamo osnovne
Cetiri vrste nasilja:

1. tjelesno / fizicko zlostavljanje,

2. emocionalno / psihologko zlo-
stavljanje,

3. seksualno zlostavljanje i

4. ekonomsko zlostavljanje.

Tjelesno/fizicko nasilje se najéesée
povezuje s udaranjem, guranjem i
drugim ociglednim oblicima fizi¢-
kog zlostavljanja. Medutim, fizicko
nasilje se odnosi i na demonstraciju
sile. Naprimjer, udaranje po vratima,
predmetima, uni$tavanje imovine,
opasna voznja sa namjerom da se
osoba uplasi mogu biti demonstracija
fizickog nasilja. Takoder, pod fizickim
nasiljem uklju¢ujemo i razli¢ite oblike
zlostavljanja s fizickim posljedicama
kao §to su zakljucavanje Zrtava u
stanu ili kudi, zaklju¢avanje hrane i
sl. Naposljetku, fizicko nasilje moze
ukljucivati i stvarno nasilje ili prijet-
nju nasiljem nad drugim ¢lanovima
porodice, srodnicima, prijateljima i sl.
Fizi¢ko nasilje je najprepoznatljivija
vrsta nasilja koja ukljucuje:

o Udaranje rukama i nogama (gura-
nje, Samaranje, ujedanje, Stipanje);

o Ostecenje imovine u stanju bijesa
(bacanje predmeta, unistavanje
inventara, udaranje po zidovima);

o Koristenje oruzja radi prijetnji ili
povrjedivanja;

e Zarobljavanje u domu;

o Sprjecavanje zrtve da potrazi lje-
karsku pomo¢ ili pozove policiju;
Povrjedivanje djece;

o Zadrzavanje ili ograni¢avanje
koli¢ine hrane i vode;

Neposredni simptomi fizickog zlo-
stavljanja su: ozljede na licu, ozljede
na grudnom kosu, grudima i abdo-
menu, hematomi i ogrebotine po
tijelu, i$¢asenja, napukline ili lomovi
kostiju, opekotine razlic¢itih stepena,
ozljede nozem ili drugim predmetima,
unutra$nje povrede — krvarenja, vid-
ljivi tragovi guSenja na vratu, izbijeni
zubi, povrede bubne opne, povrede u
genitalnom podrudju i dr.

Emocionalno-psiholosko nasilje je
vrsta nasilja koju i sama Zrtva najteze
prepozna i najteze dokaze. Ukljucuje
veliki dijapazon ponasanja Ciji je cilj
kontrola Zrtve.

Emocionalno nasilje ukljucuje:

o Uvrede — stalne kritike kojima
se povrjeduje li¢ni, emocionalni,
profesionalni i seksualni imidz.
Uvrede znacajno uti¢u na gubitak
samopouzdanja i u konacnici u
potpunosti emocionalno ones-
posobi Zrtvu.

o Odbacivanje - izjave kojima se kod
Zrtve stvara osje¢aj bezvrijednosti.
Stalnim odbacivanjem Zrtva poci-
nje vjerovati da nije vazna, vrijedna
i ne zasluzuje ljubav i paznju.

o Prijetnje i optuzbe —izjave kojima
se nanosi psihicka i fizicka bol Zrtvi.

o Posesivno ponasanje i kaznjavanje
— odnos prema Zzrtvi kao prema
vlasnistvu. Ukljucuje patolosku
ljubomoru, ogranicavanje kreta-
nja, stalno optuzivanje o nevjeri
i izolaciju Zrtve.

o Prijetnje povrjedivanjem i odu-
zimanjem djece je jedan od naj-
Ce§éih razloga zbog kojeg zrtve
dugo vremena ostaju u nasilnim
zajednicama jer se plase da ¢e im
nasilnik oduzeti djecu.

Psihicke posljedice zlostavlja-
nja Zene su: napetost, nemir, osjecaj
slabosti i nemodi, osjecaj straha (za
Zivot dragih osoba, za svoj Zivot),
osjecaj stida, osjecaj krivice, samo-
zanemarivanje,

gubitak samopouzdanja, neurotske
reakcije (depresivnost, napadi pani-
ke), poremecaji spavanja (nesanice,
noéne more), poremecaji ishrane,
zloupotreba alkohola i droge, problemi

sa koncentracijom, dezorijentacija,

osjecaj rastresenosti, nedostatak to-
lerancije i strpljenja, agresivno pona-
$anje prema sebi i drugima, pokusaj
suicida, seksualne poteskoée (prisilno
seksualno ponasanje, odsustvo Zelje za
seksualnim kontaktima duze vrijeme),
posttraumatski stresni poremecaj i dr.

Seksualno nasilje ukljucuje seksu-
alno uznemiravanje, seksualna zloupo-
treba, incest, nedobrovoljne seksualne
radnje, silovanje, te svaki seksualni
¢in pocinjen protiv volje druge osobe.
Seksualni odnosi pod prisilom putem
prijetnji, prestrasivanja ili fizicke sile,
prisiljavanje na nezeljene odnose ili
odnose sa drugima. Seksualno nasilje
u braku se ne prepoznaje, jer Zrtve
smatraju da je to njihova bra¢na duz-
nost iako prema njihovim navodima
najceséi seksualni odnosi koje imaju
su pod prisilom.

Seksualno zlostavljanje Zena u
40% slucajeva dovodi do abrazije i
kontuzije na grudima, nosu i licu i
spolno prenosivih infekcija, klamidija
i gonoreja, HIV-a i dr.

Ekonomsko nasilje je vrlo speci-
ficna vrsta nasilja koja je najcesce i
uzrok i posljedica statusa Zrtve. Zbog
ekonomske ovisnosti o pocinitelju
nasilja Zrtve ostaju sa partnerima u
nasilnoj zajednici, a nerijetko se desava
da se nakon prijave nasilja ponovno
vracaju pociniteljima upravo zbog
nemogucnosti ekonomskog osamo-
staljenja. Ekonomska ovisnost Zene
je baza za druge oblike zlostavljanja
i ¢ini Zenu taocem pocinitelja.

Ekonomsko nasilje se odnosi na
uskracivanje ili oduzimanje financij-
skih sredstava, sprjec¢avanje Zrtve da
se zaposli, prisiljavanje da nasilniku
da svoj zaradeni novac ili prepise
nasljedstvo, neplacanje alimentacije
i ostali oblici kontrole koja ostavlja
Zene bez sredstava za Zivot.

Sve vrste nasilja nanose Stetu onome
tko ga trpi. U praksi se najcesce susre-
¢emo sa kombinacijama vrsta nasiljau
jednoj porodici. Emocionalno nasilje
je pratilac svih pobrojanih vrsta nasilja,
ali se moze pojaviti i samo kao posebna
forma zlostavljanja. Ako je neka Zena
fizicki zlostavljana od svog bliskog
partnera skoro je sigurno da je takoder
bila i meta emocionalnog zlostavljanja.

Dinamika nasilnog odnosa:

Nasilje nad Zenom u porodici ne
treba posmatrati kroz epizode nasilja
koje se dogadaju kada situacija izmakne
kontroli. Zapravo se radi o slozenom
modelu ponasanja u kojem je nasilje
sastavni dio dinamike odnosa. Tokom
vremena ku¢no nasilje, ukoliko nema
pravovremene intervencije,ima tenden-
ciju pogorsanja (ucestalost i ozbiljnost).
Ovdje je zapravo rije¢ o dugotrajnom i
kontinuiranom nasilnom obrascu koji
se pravilno ciklicki odvija kroz tri faze:

1. Faza stvaranja tenzija (napetost)

2. Nasilna faza (eksplozija, nasilno

ponasanje)

3. Faza“medenog mjeseca” (Zaljenje)

Spirala nasilja je termin koji se
koristi da bi se objasnio obrazac nasilja
u kojem sa povecanom tenzijom dolazi
do nasilnih epizoda, koje se zatim
stiSavaju sve dok incident zlostavljanja
ne izblijedi i ne predu u fazi mirnog
perioda, a zatim se Citav ciklus ponavlja.

Iz perspektive Zrtve nasilja objas-
njenje pojedinih dijelova ciklusa na-
silja je slijedece:

I~ faza stvaranja tenzije

Ova faza podrazumijeva manje
incidente fizi¢kog zlostavljanja (‘pri-
jetnje udarcima ‘, gurkanje, ‘¢uskanje’),
verbalno / psiholosko zlostavljanje itd.

Sa povecanjem tenzije povecava
se strah Zrtve i nesigurnost (strah od
fizickog zlostavljanja i posljedica).
Obi¢no u ovoj fazi ukoliko se Zrtva
opredijeli za trazenje pomo¢i nema
izlaz ili stvarnu podrsku i ¢esto dobije
odgovor institucija “da nista ne moze
biti pokrenuto dok se ne pojave evi-
dentni znakovi zlostavljanja”. Ono $to
zrtva radi u ovoj fazi je da pokusava
smanjiti vlastiti osje¢aj ljutnje i izbjega-
vati i najmanju “eksplozivnu”situaciju.
Ona pokusava ‘kontrolirati’situaciju i
mijenjati okruZenje u cilju preveniranja
eskalacije nasilja, jer misli da moze
sprijeciti nasilje svojim ponasanjem.

II faza nasilne tenzije

Tokom ove faze, epizode nasilja
se pojavljuju sa velikim intenzite-
tom, $to rezultira teskim fizi¢kim
povredama, a ponekad i povredama
sa smrtnim ishodom. Ovo je obi¢no

najkraca faza kruga nasilja i traje od
nekoliko sati do 24 sata.

U ovoj fazi Zrtva osjec¢a potpuni
gubitak kontrole nad situacijom, svojim
okruzenjem i svojim Zivotom. Osjeca se
uhvacenom u zamku (psiholoski), neke
zrtve razmisljaju o trazenju medicinske
pomodi. Ukoliko Zrtve nisu informirane
ili nemaju povjerenje u policiju i pravnu
zaStitu one nece potraziti pomo¢, jer
vjeruju da im niko neée pomodi.

III faza “medenog mjeseca”

Nasilnik se nakon ispoljavanja
nasilja kaje za svoje ponasanje, izvi-
njava i obecava da se nikada vise
nece ponoviti. Ovo je najduza faza u
pocetku odnosa u kojima se razvija
nasilje, ali viemenom se unutar takvih
odnosa ova faza progresivno skracuje
i u vrlo kratkom vremenskom peri-
odu prelazi u fazu povecanje tenzije.
Tokom ove faze Zrtve mogu iskusiti
iluziju dobrobiti, vjerovati da su one
klju¢ podrske za emocionalnu stabil-
nost pocinitelja nasilja, Zele vjerovati
njihovim obecanjima, osjecaju se
odgovornim za dobrobit pocinitelja.

Generalno posmatrano, odnos
dominacije i kontrole koji se sprovodi
kroz nasilne obrasce ponasanja nad
nekom osobom, Zenom ili djetetom,
prije svega izaziva strah i nesigurnost.

Iz straha od ponovnog povrje-
divanja slijedi niz pokusaja da se sa
nasilnikom uspostavi “dobar” odnos,
a pri tome se nerijetko trazi vlastita
odgovornost za nasilje.

Udruzeno sa tim, §to je tipino za
nasilje u porodici, javlja se stid i sramota,
te se nasilje krije ¢ak i od najblizih pri-
jatelja i drugih ¢lanova porodice. Brojni
su primjeri Zena koje su nasilje krile
decenijama i ostajale izolovane u poziciji
“zrtve”, u sve vecoj kumulaciji nasilja.

Narusen dozivljaj bazi¢ne sigurnosti,
snizeno samopouzdanje i samopostova-
nje, stalna strepnja i strah od ponovnog
povrjedivanja, stid i sramota, karakteri-
stike su prve faze viktimizacije. Zajedno
sa tim srecu se i brojne promjene u
socijalnom funkcionisanju, kao $to su
povlacenje i zatvaranje u sebe, prekid
kontakta sa prijateljima i rodbinom,
gubitak za socijalne aktivnosti i sl.

U slu¢ajevima izrazenijeg nasi-
lja javljaju se i simptomi psihicke

disfunkcionalnosti, koji mogu biti
razli¢iti, a zavise od opéih karakte-
ristika licnosti osobe koja trpi nasilje
i karakteristika prezivljenih nasilnih
iskustava. U tom kontekstu mozemo
spomenuti razvoj psihosomatskih
tegoba, depresivnosti, fobija, anksi-
oznosti i sl. §to, u najtezem stepenu
viktimizacije, poprima i razmjere
tezih dusevnih oboljenja kao $to su
psihoti¢ne depresije, paranoje, kao i
samoubistva ili ubistva.

Uzroci nasilja

Brojni su faktori koji uti¢u na pojavu
nasilja u porodici — od makroeko-
nomskih, drustvenih, kulturoloskih,
religijskih do politickih prilika. Ne
postoje uzroci nasilja koji po nekom
nacelu zakonitosti uzro¢no-posljedi¢no
vode prema nasilju u porodici. Uzroke
nasilja u porodici mozemo traziti u
korelaciji razlicitih faktora rizika koji
utjecu na pojavu nasilja u porodici.
Glavni faktori rizika koji su povezani
sa ve¢om vjerovatnocom pojave nasilja
ukljucuju: nisko obrazovanje, siromastvo
porodice, izloZenost nasilju u djetinjstvu,
prihva¢anje uvjerenja o ve¢im pravima
muskaraca, prihvacanje tradicionalnih
rodnih uloga, dominacija muskarca u
odnosu, tolerantan odnos drustva prema
nasilju, neefikasne institucije u borbi
protiv nasilja u porodici, ovisnosti, pore-
medaji li¢nosti,— kulminacija negativnih
uticaja ovih faktora dovodi do pojave
nasilja medu bra¢nim i vanbra¢nim
partnerima. Istovremeno postojanje
nekog od faktora rizika ne mora da
znaci da ¢e do¢iido nasilja u porodici.
Naprimjer, faktor rizika za nasilje moze
biti niZze obrazovanje muskarca, ali to
nije samo po sebi uzro¢no-posljedi¢no
povezano sa nasiljem, nisu svi muskarci
sa nizim stepenom obrazovanja nasilni.

Ko su nasilnici

Nasilni mugkarci se veoma razli-
kuju jedan od drugoga.

Rije¢ je o posve razlicitim li¢nosti-
ma i razli¢itoj motivaciji. Zajednicki
pokazatelj je da su nasilni. Nasilnici
dolaze iz razli¢itih etnickih grupa,
religija, stepena obrazovanja, ekonom-
skog statusa, profesionalnih i drugih

opredjeljenja, dobnih skupina i oba
spola. Osnovne psiholoske karakteri-
stike nasilnika su nesigurnost, osjecaj
nemodi, nesposobnost da prihvate
slabosti ili greske u sebi samima ili
da ih toleri$u u drugima. Zajednicke
karakteristike nasilnika su: nisko sa-
mopostovanje, vjeruju u sve mitove o
zlostavljajuéim vezama, tradicionalno
vierovanje u musku superiornost i ste-
reotipni pogled na ulogu muskarca u
porodici, krivi druge za svoje ponasanje,
patologki je ljubomoran, ponasa se kao
podvojena licnost,ima ozbiljne stresne
reakcije u toku kojih poseze za pi¢em
i maltretiranjem da bi ih prevladao,
Cesto koriste seks kao ¢in agresije da
bi ojacali svoje samopouzdanje, imaju
slabu kontrolu, nisku toleranciju na
frustraciju, eksplozivnu narav, ne vje-
ruje da bi njegovo nasilno ponasanje
trebalo imati negativne posljedice,
vjeruje da njihovo prijetece ponasanje
¢uva porodi¢nu jezgru i da to Cine za
dobrobit porodice, uspostavlja kontrolu
partnerice prijete¢i samoubistvom kada
ih pokusa ostaviti, Cesto koriste djecu
kao zalog i nacin odrzavanja kontrole.

Ko su zrtve nasilja?

U 95 % slucajeva su to Zene, mlade
ili stare, udate ili neudate, zaposlene ili
nezaposlene, obrazovane ili bez skole,
bogate ili siromasne, bijele ili crne. Sve
zene/djevojke mogu biti potencijalne
7rtve nasilja. Zrtve nasilja u porodici
postaju Zrtve mnogo prije nego steknu
uvid u to. Svijest o nasilju koje pro-
Zivljavaju se javi nakon niza posljedica
sa kojima se suoce (na kognitivnom,
emocionalnom i socijalnom planu).

Njih uglavnom odlikuje tradicio-
nalno shvatanje podjele spolnih uloga
u porodici/vezi, nisko samopouzdanje
i samopostovanje, historija porodic¢-
nog nasilja, predrasude o nasilnom
odnosu, preuzimaju odgovornost za
postupke nasilnika; pate od osjecaja
krivnje, istovremeno poricu uZas i bijes
koji osjecaju; imaju ozbiljne stresne
reakcije sa psihofizickim poteskocama;
vieruje da joj niko ne moze pomoci
da razrijesi njenu situaciju.

2 Kirivi¢ni zakon Federacije Bosne i Her-

cegovine i izmjene zakona (“Sluzbene

Zastita Zrtava nasilja u porodici

Nevladine organizacije u BiH su
iznijele proces prepoznavanja do-
maceg nasilja kao neprihvatljivog
ponasanja i ujedinile se oko pritiska
na institucije vlasti da priznaju pravo
na Zivot slobodan od nasilja u porodici.
Uporedo sa radom na senzibilizaci-
ji javnosti i lobiranju za zakonske
promjene, osnovale su prve servise
podrske Zrtvama nasilja Sigurne kuce,
SOS telefone, usluge besplatne pravne
i psihosocijalne pomodi.

Nasilje u porodici se smatralo
privatnim problemom sve do 2003.
godine kada je doslo do reforme kri-
vi¢nog zakonodavstva. Krivi¢ni zakon
FBiH c¢lanom 222 definira nasilje u
porodici kao krivi¢no djelo.? Nakon
donosenja ovog ¢lana Zrtve po prvi
put imaju moguénost da prijave nasilje
koje prezivljavaju i da pocinitelju budu
saknkcionisani.

Druga najznacajnija zakonska
odrednica kada je u pitanju nasilje
u porodici dogodila se 2005.godine
kada je usvojen Zakon o zastiti od
nasilja u porodici u FBiH. Zakon je
izmijenjen i dopunjen 2013.godine
i usmjeren je prvenstveno na zastitu
zZrtava nasilja. Izmedu ostalog pred-
vida i zbrinjavanje Zrtava porodi¢nog
nasilja u Sigurne kuce — Sklonista.

Sigurna kuc¢a namijenjena je pri-
vremenom zbrinjavanju Zena i njihove
djece — zrtava porodi¢nog nasilja i
predstavlja realizaciju prava Zrtve na-
silja u porodici na fizi¢ku i psihicku
sigurnost, odnosno zastitu Zivota,
tjelesnog integriteta i dusevnog zdrav-
lja i sprecavanje daljeg nasilnickog
ponasanja. Na teritoriji BiH postoji
osam sigurnih kuca sa 173 raspolo-
ziva mjesta. Na podrudju Federacije
BiH ima pet sigurnih kuca sa 126
raspolozivih mjesta za smjestaj Zrtava
nasilja u porodici. One djeluju u okviru
nevladinih organizacija: Fondacija
lokalne demokratije Sarajevo, Medi-
ca— Zenica, Vive zene — Tuzla, Zene
sa Une — Biha¢, Zena BiH — Mostar.

U Republici Srpskoj postoje 3 si-
gurne kuce sa 47 raspoloziva kapaciteta

novine Federacije BiH”, broj: 36/03,
37/03,21/04,69/04,18/05,42/10142/11).

koje se nalaze u okviru NVO na po-
drudju: Banja Luke, Bijeljine i Modrice.

U proteklih $esnaest godina u
Sigurnoj ku¢i koju vodi Fondacija
lokalne demokratije u Sarajevu zbri-
nuli smo 1647 korisnika od ¢ega je
574 zena, 791 djece i 282 djevojaka.

U navedenom periodu, zbog trau-
matskih dogadaja nasilja i zlostavlja-
nja, a u kontekstu socijalnih, kulturnih,
ekonomskih i politickih promjena
u Bosni i Hercegovini pruzali smo
sveobuhvatnu zastitu i pomo¢ nave-
denom broju Zena i djece. Osnovni
cilj Sigurne kuce je fizicka zastita
i sigurnost Zrtava ali i niz drugih
usluga koje ¢e im pomodi u njihovoj
rehabilitaciji i resocijalizaciji $to ¢e
ih u konac¢nici osnaziti da se odupru
torturi, te po¢nu donositi odluke koje
¢e im pomodi u realizaciji buduceg
kvalitetnijeg Zivota. U sigurnoj kuéi
pruzaju im se razni psihosocijalni
terapijski tretmani (individualni, gru-
pni, edukativne, suportivne, rekrea-
tivne, radno — okupacione terapije),
pravna pomo¢, medicinska pomo¢,
ekonomsko osnazivanje i dr. Najveéi
broj zena smjestenih u Sigurnoj kudi
pomo¢ su potrazile nakon dugotrajne
izlozenosti nasilju u porodici. Prema
Zakonu o zastiti od nasilja u porodici
u Sigurnoj kudi mogu ostati do Sest
mjeseci. U pojedinim slu¢ajevima
taj period moze biti i duzi ukoliko
postoje opravdani razlozi istog.

U Sigurnoj kudi djeluje psiho-so-
cijalni tim (neuropsihijatar, psiholozi,
socijalni radnici, medicinsko osoblje)
koji provode terapijski tretman sa
Zrtvama nasilja u porodici.

Proces rjesavanja problema ima

nekoliko koraka:

1. Prepoznavanje i opisivanje
problema;

2. Prepoznavanje i opisivanje mi-
sli, osjecaja i drugih obavijesti
o problemu;

3. Prepoznavanje moguénosti
izbora ili nacina rjesavanja pro-
blema, uvidanjem dobitaka i
gubitaka povezanim sa svakim
od njih i potencijalne prepreke
za svaki mogudi izbor;

4. Odabir rjesenja;

5. Iscrpan plan provodenja rjesenja;

6. Provodenje rjesenja, ukljucivsi
napore usmjerene na prelazenje
preko prepreka;

7. Procjena djelotvornosti oda-
branog rjesenja;

Za svaku klijenticu nastojimo da
uspostavimo zadovoljenje osnovnih
emocionalnih potreba ponovnim us-
postavljanjem osjecaja sigurnosti, do-
stojanstva i samopostovanja. Vazna je
usmjerenost na uklanjanje posljedica
tjelesnih ozljeda, kvalitetnu i redovnu
ishranu, dobar odmor i tjelovjezba. Radi
boljeg prepoznavanja i razumijevanja
vlastitih postupaka koje prije nije po-
vezivala sa viktimizacijom pruzamo joj
odgovarajuce znanje o zlostavljanju i
njegovim posljedicama kao i znanje o
posttraumatskim uc¢incima zlostavljanja.

Prema statistickim podacima Si-
gurne kuce — FLD Sarajevo 60%
zena se vra¢a pociniteljima nasilja
nakon boravka u Sigurnoj kuéi. Nakon
kradeg perioda pomirenja, problem
nasilja se vraca ukoliko nije doslo
do promjene ponasanja pocinitelja
nasilja .Dosadasnja iskustva pokazuju
da je potrebno pruziti struénu pomo¢
podiniteljima nasilja u porodici. Nasa
iskustva u radu sa pociniteljima nasilja
kroz terapijski tretman u Sluzbama
socijalne zastite, mobilne posjete i
grupe samopomodi nam daje pozitivne
rezultate kada je u pitanju uspjesna
reintegracija porodice. Najvaznija
pretpostavka istog je dobrovoljnost
i zelja nasilnika za promjenom.

Primjer slucaja iz Sigurne kuce

Izjava:

Odrastala sam u potpunoj osmoclanoj
porodici.

Imala sam normalno djetinjstvo, isla
sam u Skolu, 1 bila sam sretna. Medu-
tim, rat je sve promijenio. Imala sam
osamnaest godina kada je poceo!

Ja, maoja mama, braca i sestre smo
bili u selu kada su pocele padati granate.
Jedno jutro, dok su padale granate, sa
magkom i sestrama krenula sam prema
Tuzli. Kretali smo se u dugackoj koloni
u kojoj je bilo nekoliko hiljada Zena i
djece koji su kao i mi traZili spas.

Moja braca su ostala u selu da se bore,
dok smo mi bjezali kroz Sume koje nismo

cak ni poznavali. Danima i nocima smo
putovali i nismo znali gdje idemo. Svi
smo bili izgubljeni.! Godine su prosle dok
sam se spojila sa porodicom i prividno je
sve bilo uredu, ali vise nista nije bilo isto.

Na svadbi mog brata upoznala sam
momka u kojeg sam se zaljubila na proi
pogled. Zabavljali smo se nepuna tri
myeseca. Godine 1995 smo se vjencali i
proib par godina Zivjeli smo zaista sretno.
Ubrzo smo se preselili u Sarajevo a moja
porodicaje ostala u Tuzli. Moj suprug je
u toku rata izbjegao iz Srebrenice gdje je
inace roden i gdje je stanovao prije rata.
Njegova sudbina je bila takoder tuzna, u
toku rata izgubio je roditelje i brata, i sa
sobom je nosio svoju traumu koja je bila

Jednako bolna kao i moja. U pocetku mi je
pomagao, bio je pazljiv kada sam rodila
proo dijete. Nakon dvije godine rodila
sam drugo dijete, djecaka, a moj suprug
se jednako radovao kao i ja. Medutim,
ovaj put sreca nije dugo potrajala.

Nakon pet mjeseci od rodenja drugog
djeteta porodicna situacija se promijenila.
Saznala sam da me muz vara sa jednom
Zenom iz myjesta koje se nalazilo nedaleko
od nas. 1 druga Zena imala je dvoje
djece, njen suprug je poginuo padom
Srebrenice. Nisam maogla vjerovati da
se moj muz moZe tako promijeniti.

On vise nije bio covjek kojeg sam do
tada poznavala, za kojeg sam se udala, i
sa kojim sam rodila dvoje djece koju oboje
sigurno isto volimo. Poceo je dolaziti kasno
kudi, piti alkohol. Bez vidnog razloga poceo
bi maltretirati mene, tuci me sakama,
nogama, nazivati me pogm’nim imenima.
Jedne prilike, pocela sam da placem, a on je
prisao i poceo da me tuce nogama i rukama
u predjelu leda i glave. Molila sam ga
da prestane jer je bol bila nepodnosijiva,
krvarila sam.. On je i dalje udarao, ali

Je udarce povecavao sve do momenta dok
nisam izgubila svijest. I vjerovatno se u
tom momentu bojao za maj Zivot, polio me

Je vodom nakon cega sam bolno otvorila
0ci 1 polako sam ustala drZeci se za stolicu
koja se nalazila nedaleko od mene. Nije
nista govorio, samo me pogledao, uzeo je
svoju jaknu i izasao iz kuce.! Nakon par
momenata, ostala sam sama, svuda je bila
tisina, sjela sam na stolicu i pocela sam da
Placem, osjecala sam jaku bol svuda u tijelu.
1 bas tada, umojoj glavi, skupio se sav moj
Zivot, moje djetinjstvo, rat, proslost i bolna
sadasnjost. Ustala sam polako, uzela za

ruku svoju djecu koja su se igrala nedaleko
od kuce i odlucila sam potraZiti strucnu
pomoc. Nisam vise mogla trpjeti sav taj
uzas koji nije prestajao godinama.

Smjestaj u Sigurnu kucu:

Kod prijema je X.Y. djelovala uzne-
mireno, uplaseno, plakala je i govorila:
“Mislila sam da sama mogu rijesiti svoj

problem, da ce me moj muz saslusati i
razumjeti, ali on to nije uéinio, on nije
bio tu tada kada mi je bio najpotrebniji.

U Sigurnu kucu je smjestena zajedno

sa svoje dvaje djece, djevojcica od 6 godina,
koja je povucena, tiha i cutljiva i djecak
od 4 godine koji je komunikativniji i
ofvoreniji u odnosu na sestru. Djecak je
povremeno bio agresivan prema majci i
prema sestri, a sto je majka kroz razgovor
povezivala sa ponasanjem oca, odnosno
slicnosti u njihovom ponasanju.

U toku daljeg boravka primjeciva-
li smo da se njeno stanje mijenja, da

Je postala mirnija, komunikativni-
Ja, bolje je sarvadivala. Ukljucivanjem
u psihosocijalni tretman pokazala je
znacajnu saradnju i aktivnost. Ocito
da je boravak u sigurnoj kuci za nju
predstavijao ambijent u kojem je bila
zasticena. Njeno povjerenje koje je bilo
osteceno traumatskim iskustvom pocelo
se vracati §to je doprinijelo da njena
komunikacija i verbalna i neverbalna
postane mnogo kvalitetnija. Ona je sada
mogla da vrlo slobodno iznosi svoja
osjecanja, da ih dijeli sa ostalim i da
smanji svoj osjecaj bespomocnosti koji
Je u momentu prijema bio dominantan.

U ovom vremenskom periodu doslo
Je i do pruog susreta sa njenim muzem.
Kada su se sreli njen suprug je bio dosta
rezervisan i cutljiv, nije skidao pogled s
nje jer je primijetio da se X.Y. promijenila,
da je drugacija. Pitao ju je da se vrati kuci.
Pri razgovor trajao je kratko. Nakon
povratka X.Y. nam je priznala i istakla
da se osjeca mnaogo bolje, sigurnije, i da je
mozda po prvi put nakon dugo vremena
smogla snage da pogleda svog supruga u
oci. Takoder je rekla da ga jos uvijek voli
i da Zeli nastaviti brak s njim.

Drugi razgovor je uprilicen brzo.
Tom prilikom suprunici su razgovarali
smirenije i otvorenije. X.Y. je pitala su-

pruga da li je jos uvijek u vexi sa drugom
Zenom na $to joj je on odgovorio da nije
i da nema namjeru vise ostati u toj vezi.

Na polasku, muz je pitao X.Y. da li Zeli
da se vrati kuci pri cemu je rekao da ce
sve biti drugacije, te da je shvatio koliko je
izgubio. X.Y. nije odgovorila na to pitanje.

Na trecem suolenju situacija medu
supruznicima je bila dosta jasnija. Obo-
strano su izrazili Zelju za pomirenjem
kao i za nastavkom bracne zajednice.
Suprug XY. je istakao da Zeli sa svojom
Zenom i djecom da se preseli u novu kucu
koju su napravili u drugom gradu. X.Y.
Je bila zadovoljna njegovim prijedlogom,
te je isti zadovoljno prihvatila.

Preseljenje u drugi grad za X.Y. je
predstavijalo novu Sansu njenom braku
i svakako udaljenost od druge Zene sa
kojom je njen suprug bio ranije u vezi.

Komentar:

Radli se 0 0sobama koje poticu iz sta-
bilnih, dobro adaptiranih i kompletnih
porodica. Do pocetka ratnih desavanja
u svome razvoju nisu imali nikakvih
traumatskib iskustava niti poremecaja.
Zasnovali su brak i zapoceli svoj Zivot po
modelu koji je uobicajen u nasoj kulturi.

N.N. je tokom rata izgubio oba
roditelja i brata, i sam je protjeran iz
Srebrenice. X.Y. je nakon sto su izbjegli,
Zivjela u Tuzli sa roditeljima. Pruih
nekoliko godina braka, dok su Zivjeli
u blizini njene porodice, brak se odvi-
Jao bez problema. Nakon sto je doslo
do separacije, odnosno odvajanja j.
preseljenja u drugi grad dolazi do is-
poljavanja simptoma posttraumatskog
stresnog poremecaja koji se manifestira
kroz gubitak bazicnih ljudskih veza.
Njihov dotadasnji Zivot odvijao se po
tradicionalnim modelima zajednickog
Zivijenja, njihove porodiine veze su
bile veoma naglasene i ispoljene kroz
teritorijalnu blizinu. Kada te blizine
nestaje, raseljavanjem, gubitkom clanova
porodice i dolaskom u potpuno novu
sredinu zapocinje njihov krizni period
koji se manifestira kroz teske oblike
posz‘tmumatskog Stresnog poremec’aja.
Refleksija ovog teskog traumatskog
dogadaja je pocetak njihove destrukcije
braka. U ovom momentu srusile su se sve
vrijednosti koje su decenijama njegovane
intergeneracijski prenoSene i artikulirane
u filozofiju Zivota bosanskog podneblja.

Kod njih dolazi do teskoca u prihva-
tanju drugacijeg nacina Zivota jer su
njihova prijasnja iskustva nesto potpuno

drugo. Mijenja se slika o sebi i samopo-
uzdange koje se zasniva na vezama sa
drugim ljudima mijenja potpuno sistem
vrijednosti. Gubitak sigurnostii bazicnog
povjerenja kod N.IN. je bio znacajno sma-
njen traumatskim dogadanjima. Cijeli
odnos medu bracnim partnerima pocinjao
Je i zavrsavao se fizickim nasiljem kao
Jjedinim oblikom komunikacije.
U toku boravka u Sigurnoj kuci radili
smo na procesu oporavka od traume kod

XY kroz cetiri faze:

o Uspostavljanje sigurnosti (samim
prijemom u “Sigurnu kucu” omogu-~
¢ili smo joj da uspostavi sigurnost u
odnosu na svoj dotadasnji boravak
u izbjeglistou);

o Stabilizacija putem medikamento-
zne terapije i individualne i grupne
socioterapije;

e Razrada traume kroz sjecanja i
Zalovanje;

o Integracija traume i reuspostavijanje
veza;

Zaklju¢na razmatranja

Nasilje u porodici je veoma kom-
pleksan problem jer se odnosi na
unutarporodi¢ne odnose i najcesce
predstavlja dugo skrivanu tajnu. Kada
jednom izade iz porodi¢nih okvira ono
sa sobom nosi niz posljedica u odno-
su na sve Clanove te porodice. Stoga
rjesavanje nasilja u jednoj porodici
iziskuje multidisciplinaran pristup i
ukljucivanje veéeg broja institucija i
organizacija. MozZemo re¢i da imamo
prilicno dobro razvijen sistem zastite
od nasilja u porodici u nasoj zemlji.
Prijava nasilja se vrsi u policijskim
upravama, centrima za socijalni rad
ili na SOS telefone (za podrugje Fe-
deracije BiH 1265 i za podrucje RS
1264). Nakon podnosenja krivi¢ne
prijave za nasilje u porodici opéinski
sudovi izri¢u zastitne mjere kojima Stite
Zrtvu, a po potrebi Zrtve se zbrinjavaju
u Sigurnim ku¢ama. Nakon psihosoci-
jalnog tretmana Zrtve se reintegriraju u
drustvo (neke Zene nastavljaju bracne
zajednice, jedan dio njih se razvodi).
No, bez obzira na postojeci sistem
zaStite vazno je istaci da jo§ uvijek
moramo jacati kapacitete i podizati
svijest o postojanju ovog problema.

U cilju prevencije porodi¢nog nasilja
koje ima razarajuce posljedice ne samo
po porodicu u kojoj se desava ve¢ se
posljedice reflektuju i na cijelo drustvo
(djeca iz nasilnih porodica su pod veéim
rizikom za maloljetnicku delinkvenciju,
zloupotrebu psihoaktivnih supstanci,
ovisnosti od alkohola, kriminaliteta 1
sl.) potrebno je da se ukljudi sto vedi
broj institucija i organizacija u cilju
podizanja nivoa svijesti i sprjecavanja
daljeg nasilja. U kontekstu navedenih
razmatranja uloga Islamske zajednice
u BiH treba da ima znacajnu ulogu,
inicijative i aktivnosti u cilju prevencije,
borbe i zastite Zrtava nasilja.

Sve religije u svojoj sustini nasilje
tretiraju kao veliki grijeh. Islam kao
vjera strogo zabranjuje maltretiranje
Zene u svakom pogledu o ¢emu govore

M. Babovi¢, (2013) Rasprostranjenost
i karakteristike nasilja nad Zenama
u Bosni i Hercegovini, Agencija za
ravnopravnost spolova BiH;

Centar za edukaciju i istrazivanje Na-
hla, (2013) Vratimo im dostojanstvo,
priruc¢nik za vjerske zajednice za eli-
minaciju nasilja nad Zenama;

Gender Centar FBiH, Istrazivanje o
uzrocima nasilja u porodici u FBiH;

s

brojni kur’anski ajeti i hadisi Muha-
meda a.s. Stoga, islamska zajednica
i njeni predstavnici imaju moralni
autoritet i odgovornost da rade zajedno
sa drugim institucijama i organizaci-
jama na prevenciji, borbi i zastiti od
nasilja u porodici. Vjerske vode mogu
i treba da predstavljaju zastupnike i da
budu pomagaci u eliminaciji nasilja
u porodici. Vjera ima veliku ulogu u
Zivotima mnogih Zrtava nasilja u po-
rodici. Ukoliko Zena osjeca povjerenje
i sigurnost unutar dZzemata ona ¢e
biti ohrabrena da se povjeri i potrazi
pomo¢. Ukoliko je vjerski predstavnik
senzibiliziran i adekvatno informisan
njegov odgovor upravo moze da spasi
Zivot Zrtve i njene djece. Pravovremena
intervencija nerijetko moze da preve-
nira rascjep jedne porodice.

Mubera Hodzié-Lemes

Domestic violence is a very complex phenomenon for it pertains
to inside-family relations and is most often kept in secrecy. Once
it leaves the family framework it offsets a chein of consequences
affecting all the family members. In this article the author presents,
using the relevant references, fundamental concepts and terminol-
ogy related to the phenomenon of domestic violence, dynamics of
violent relations and protection of the victims of domestic violence
in B&H. The article also presents the principles of functioning of
the safe house for the victims of violence and an actual case from
the practice of the safe house. Experience shows that solving the
problem of violence in one family requires a systematic, multidis-
ciplinary approach. Besides having well developed system of pro-
tection from domestic violence in B&H, it is very important work
on prevention of violence. The author concludes that in context of
protection of the victims of violence, struggle against domestic vio-
lence and with the aim of its prevention religious communities in
B&H should take on a significant active initiative.

Key words: domestic violence, safe house, prevention, protec-
tion of the victims of domestic violence.

